
壹、讚歎菩薩成就方便力

（壹）發心時遠

爾時，須菩提白佛言：
「世尊！是菩薩摩訶薩如是方便力成就者，發意已來幾時？」

佛告須菩提：「是菩薩摩訶薩能成就方便力者，發心已來無量億阿僧祇劫。」

（貳）供養如恆河沙等佛
須菩提言：「世尊！是菩薩摩訶薩如是成就方便力者，為供養幾佛？」

佛言：「是菩薩成就方便力者，供養如恒河沙等諸佛。」

（參）具足六度等諸善根

須菩提白佛言：「世尊！菩薩得如是方便力者，種何等善根？」

佛言：「菩薩成就如是方便力者，從初發意已來，於檀波羅蜜無不具足，於尸羅波羅蜜、羼提波羅蜜、毘梨耶波羅蜜、禪波羅蜜、般若波羅蜜無不具足。」

（肆）總歎菩薩成就方便力者，甚為希有
須菩提（632c）白佛言：「世尊！菩薩摩訶薩成就如是方便力者，甚希有！」

佛言：「如是！如是！須菩提！菩薩摩訶薩成就如是方便力者，甚希有。
貳、讚歎菩薩方便妙用

（壹）明般若能為導而至無上菩提

一、舉眾喻歎般若波羅蜜為諸行之首
（一）第一喻：日月照天下喻
須菩提！譬如日月
周行
，照四天下，多有所益。

般若波羅蜜亦如是，照五波羅蜜，多有所益。
（二）第二喻：輪寶具足為聖王喻

須菩提！譬如轉輪聖王，若無輪寶
，不得名為轉輪聖王；輪寶成就故，得名轉輪聖王。

須菩提
！五波羅蜜亦如是，若離般若波羅蜜，不得波羅蜜名字；不離般若波羅蜜故，得波羅蜜名字。
（三）第三喻：有夫無夫喻

須菩提！譬如無夫婦人，易為侵凌
；五波羅蜜亦如是，遠離般若波羅蜜，魔、若魔天壞之則易。
譬如有夫婦人，難可侵凌；五波羅蜜亦如是，得般若波羅蜜，魔、若魔天不能沮壞
。
（四）第四喻：軍將具足鎧仗喻

須菩提！譬如軍將，鎧仗
具足，隣國強敵所不能壞；五波羅蜜亦如是，不遠離般若波羅蜜，魔、若魔天、若增上慢人，乃至菩薩旃陀羅所不能壞。
（五）第五喻：小王朝宗聖王喻

須菩提！譬如諸小國王，隨時朝侍
轉輪聖王；五波羅蜜亦如是，隨順般若波羅蜜。
（六）第六喻：萬流隨河入大海喻

譬如眾川萬流，皆入於恒河，隨入大海；五波羅蜜亦如是，般若波羅蜜所守護故，隨到薩婆若。
（七）第七喻：右手作事方便喻

譬如人之右手，所作事便，般若波羅蜜亦如是；如人左手造事不便，五波羅蜜亦如是。
（八）第八喻：眾流入海合一味喻

譬如眾流，若大若小俱入大海，合為一味；五波羅蜜亦如是，為般若波羅蜜所護，隨般若波羅蜜入薩婆若，得波羅蜜名字。
（九）第九喻：輪寶前導不離其處喻

◎譬如轉輪聖王四種兵，輪寶在前
（633a）導，王意欲住，輪則為住，令四種兵滿其所願，輪亦不離其處；般若波羅蜜亦如是，導五波羅蜜到薩婆若，常是中住，不過其處。
◎譬如轉輪聖王四種兵，輪
寶在前導；般若波羅蜜亦如是，導五波羅蜜到薩婆若中住。般若波羅蜜亦不分別：檀波羅蜜隨從我，尸羅波羅蜜、羼提波羅蜜、毘梨耶波羅蜜、  

  禪波羅蜜不隨從我。                                   

檀波羅蜜亦不分別：我隨從般若波羅蜜，尸羅波羅蜜、羼提波羅蜜、毘梨耶波羅蜜、禪波羅蜜不隨從。尸羅波羅蜜、羼提波羅蜜、毘梨耶波羅蜜、禪波羅蜜，亦如是。
何以故？諸波羅蜜性，無所能作，自性空，虛誑，如野馬。」

二、讚歎說般若波羅蜜最勝最妙，有導達之能

(一)正明導達之能

1、因般若故，行滿六度得成菩提

（1）總明：菩薩以方便力為眾生行六度

爾時，須菩提白佛言：「世尊！若一切法自性空，云何菩薩摩訶薩行六波羅蜜，當得阿耨多羅三藐三菩提？」

「須菩提！菩薩摩訶薩行六波羅蜜時，作是念：是世間心皆顛倒，我若不行方便力，不能度脫眾生生死。我當為眾生故行檀波羅蜜、尸羅波羅蜜、羼提波羅蜜、毘梨耶波羅蜜、禪波羅蜜、般若波羅蜜。
（2）別明：菩薩以方便力為眾生行六度
A、行檀波羅蜜
是菩薩為眾生故，捨內外物；捨時作是念：我無所捨。何以故？是物必當壞敗。菩薩作如是思惟，能具足檀波羅蜜。
B、行尸羅波羅蜜
為眾生故，終不破戒。何以故？菩薩作是念：我為眾生故發阿耨多羅三藐三菩提，若殺生是所不應；乃至我為眾生故
發阿耨多羅三藐三菩提，若作邪見，若貪著聲聞、辟支佛地，是所不應！

菩薩摩訶薩如是思惟，能具足尸羅波羅蜜。
C、行羼提波羅蜜
菩薩為眾生故不瞋心，乃至不生一念。
菩薩如是思惟：我應利益眾生，云何而起瞋心？菩薩如是思惟，能具足羼提波羅蜜。
D、行毘梨耶波羅蜜
菩薩為眾生故，乃至阿耨多羅三藐三菩提，常不生懈怠心。菩薩如是行，能具足毘梨耶波羅蜜。
E、禪波羅蜜
菩薩為眾生故，乃至得阿耨多羅三（633b）藐三菩提，不生散亂心。菩薩如是行，能具足禪波羅蜜。
F、般若波羅蜜
菩薩為眾生故，乃至得
阿耨多羅三藐三菩提終不離智慧。何以故？除智慧，不可以餘法度脫眾生故。
菩薩如是行，能具足般若波羅蜜。」

2、般若在五度中最妙最上

（1）諸度無差別相難［依未得聖道之空］

須菩提白佛言：「世尊！若諸波羅蜜無差別相，云何般若波羅蜜於五波羅蜜中第一、最上、微妙？」
佛告須菩提：「如是！如是！諸波羅蜜雖無差別，若無般若波羅蜜，五波羅蜜不得波羅蜜名字；因般若波羅蜜，五波羅蜜得波羅蜜名字。

須菩提！譬如種種色身
，到須彌山王邊，皆同一色；

五波羅蜜亦如是，因般若波羅蜜到薩婆若中，一種無異；不分別是檀波羅蜜、是尸羅波羅蜜、是羼提波羅蜜、是毘梨耶波羅蜜、是禪波羅蜜、是般若波羅蜜。
何以故？是諸波羅蜜無自性故。以是因緣故，諸波羅蜜無差別。」

（2）隨實義無分別難［依已得聖道之空］

須菩提白佛言：「世尊！若隨實義無分別，云何般若波羅蜜於五波羅蜜中最上、微
妙？」
佛言：「如是！如是！須菩提！雖實義中無有分別，但以世俗法故，說檀波羅蜜、尸羅波羅蜜、羼提波羅蜜、毘梨耶波羅蜜、禪波羅蜜、般若波羅蜜。
為欲度眾生生死，是眾生實不生不死，不起不退。
須菩提！眾生無所有故，當知一切法無所有；以是因緣故，般若波羅蜜於五波羅蜜中最上、最妙。
須菩提！譬如閻浮提眾女人中，玉女寶
第一、最上、最妙；般若波羅蜜亦如是，於五波羅蜜中第一、最上、最妙。」

3、明般若以不住故具導達之能

（1）般若無法可取捨故，能證得阿耨多羅三藐三菩提
A、明般若依不住法，攝諸善至薩婆若故為最上

須菩提白佛言：「世尊！佛以
何意故說般若波羅蜜最上、最妙？」

佛告須菩提：「是
般若波羅蜜取（633c）一切善法到薩婆若中，住不住故。」

B、明般若波羅蜜於法無所取捨
◎須菩提白佛言：「世尊！般若波羅蜜有法可取、可捨不？」

佛言：「不也！須菩提！般若波羅蜜無法可取、無法可捨。何以故？一切法不可取、不可捨故。」

◎「世尊！般若波羅蜜於何等法不取不捨？」

佛言：「般若波羅蜜於色不取不捨；於受、想、行、識，乃至阿耨多羅三藐三菩提不取不捨。」

◎「世尊！云何不取色，乃至不取阿耨多羅三藐三菩提？」

佛言：「若菩薩不念色，乃至不念阿耨多羅三藐三菩提，是名不取色
，乃至不取阿耨多羅三藐三菩提。」

（2）明不念不著故證得阿耨多羅三藐三菩提
◎須菩提言：「世尊！若不念色，乃至不念阿耨多羅三藐三菩提，云何得增益善根？善根不增，云何具足諸波羅蜜？若不具足諸波羅蜜，云何得阿耨多羅三藐三菩提？」

佛告須菩提：「若菩薩不念色，乃至不念阿耨多羅三藐三菩提，是時善根增益；善根增益故，具足諸波羅蜜；諸波羅蜜具足故，得阿耨多羅三藐三菩提。
何以故？不念色，乃至不念阿耨多羅三藐三菩提時，便得阿耨多羅三藐三菩提。」

◎「世尊！何因緣故，色不念時，乃至阿耨多羅三藐三菩提不念時，便得阿耨多羅三藐三菩提？」

佛言：「以念故著欲界、色界、無色界，不念故無所著。如是，須菩提！菩薩摩訶薩行般若波羅蜜，不應有所著！」

（3）菩薩不著故不住一切法，行般若波羅蜜
◎「世尊！菩薩摩訶薩如是行般若波羅蜜，當住何處？」
佛言：「菩薩摩訶薩如是行，不住色，乃至不住一切種智。」

◎「世尊！何因緣故，色中不住，乃至一切種智中不住？」

佛言：「不著故不住。何以故？是菩薩不見有法可著、可住。如是，須菩提！（634a）菩薩摩訶薩以不著、不住法，行般若波羅蜜。」

（二）辨得失

1、明失

（1）著人法空失
◎「須菩提！若菩薩摩訶薩作是念：若能如是行、如是修，是行般若波羅蜜；我今行般若波羅蜜、修般若波羅蜜。

◎若如是取相，則遠離般若波羅蜜；若遠離般若波羅蜜，則遠離檀波羅蜜，乃至遠離一切種智。何以故？般若波羅蜜無有著處，亦無著者，自性無故。
（2）著般若無性失

菩薩摩訶薩若復如是取相，則於般若波羅蜜退；若退般若波羅蜜，則是退阿耨多羅三藐三菩提，不得受記。
（3）著菩薩道失

◎菩薩摩訶薩復作是念：住是般若波羅蜜，能生檀波羅蜜，乃至能生大悲。
◎若作是念，則為失般若波羅蜜；失般若波羅蜜者
，則不能生檀波羅蜜
，乃至不能
生大悲。
（4）著佛道起佛見失

◎菩薩若復作是念：諸佛知諸法無受相故，得阿耨多羅三藐三菩提。
◎菩薩若作如是演說，開示、教詔
，則失般若波羅蜜。
何以故？佛
於諸法無所知、無所得，亦無法可說，何況當有所得！無有是處！」

2、明得

（1）念諸法無所有、無可取、無所得，是行般若波羅蜜
A、起問

須菩提白佛言：「世尊！菩薩行般若波羅蜜，云何無是過失？」
B、釋答

佛言：「若菩薩摩訶薩行般若波羅蜜，作是念：諸法無所有、不可取；若法無所有、不可取，則無所
得。若如是行，為行般若波羅蜜。
若菩薩摩訶薩著無所有法，則遠離般若波羅蜜。
何以故？般若波羅蜜中無有著法故。」

（2）辨「離自相不著而能得般若波羅蜜乃至一切種智」

A、起問

須菩提白佛言：「世尊！般若波羅蜜遠離般若波羅蜜耶
？檀波羅蜜遠離檀波羅蜜耶？乃至
一切種智遠離一切種智
耶？

世尊！若般若波羅蜜遠離般若波羅蜜，乃至一切種智遠離一切種智，菩薩云何得般若波羅蜜？乃至得一切種智？」

B、釋答

（A）明一切法不生，般若等生

a、破人法著

佛言：「菩薩摩訶（634b）薩行般若波羅蜜時，不生色，是色、誰色；乃至一切種智不生，是一切種智、誰一切種智。如是菩薩能生般若波羅蜜，乃至能生一切種智。
b、破顛倒見

復次，須菩提！菩薩摩訶薩行般若波羅蜜時，不觀色若常、若無常，若苦、若樂、若我、若非我，若空、若不空，若離、若非離。
（B）釋所以

何以故？自性不能生自性，乃至一切種智，亦如是。
（C）結行得

若菩薩摩訶薩行般若波羅蜜，如是觀色，乃至觀一切種智，能生般若波羅蜜，乃至能生一切種智。
三、舉喻結歎般若勝義

（一）四兵隨從聖王喻

譬如轉輪聖王有所至處，四種兵皆隨從
；般若波羅蜜亦如是，有所至處，五波羅蜜皆悉隨從到薩婆若中住。
（二）善御駕駟喻

譬如善御
駕駟
，不失平道，隨意所至；般若波羅蜜亦如是，御五波羅蜜不失正道，至薩婆若。」

（貳）菩薩為利益眾生行方便當學般若波羅蜜
一、明般若波羅蜜，為大事故起，所謂示是道、是非道
（一）明菩薩摩訶薩道與非道

須菩提言：「世尊！何等是菩薩摩訶薩道？何等是非道？」

佛言：「聲聞道非菩薩道，辟支佛道非菩薩道；一切種
智道是菩薩摩訶薩道。
須菩提！是名菩薩摩訶薩道、非道。」

（二）讚歎般若是菩薩導，能令離二乘，住薩婆若

須菩提言：「世尊！諸菩薩摩訶薩般若波羅蜜，為大事故起，所謂示是道、是非道。」佛言：「如是！如是！須菩提！般若波羅蜜為大事故起，所謂示是道、是非道。
須菩提！是般若波羅蜜為度無量眾生故起，為利益阿僧祇眾生故起。
般若波羅蜜雖作是利益，亦不受色，亦不受受、想、行、識；亦不受聲聞、辟支佛地。
須菩提！般若波羅蜜是諸菩薩摩訶薩導，示阿耨多羅三藐三菩提，能令離聲聞、辟支佛地，住薩婆若。般若波羅蜜無所生、無所滅，諸法常住故。」

（三）辨「般若波羅蜜無生無滅而不妨菩薩修萬行」

須菩提言：「世尊！若般若波羅蜜無所生、無所滅，云何菩薩摩訶薩（634c）行般若波羅蜜時應布施？云何應持戒？云何應修忍？云何應勤精進？云何應入禪定？云何應修智慧？」

佛告須菩提：

◎菩薩念薩婆若應行六波羅蜜
「菩薩摩訶薩念薩婆若應布施，念薩婆若應持戒、忍辱、精進、禪定、智慧。
◎勸菩薩持是功德迴向無上菩提

是菩薩摩訶薩持是功德與眾生共之，應
迴向阿耨多羅三藐三菩提。
若如是迴向，則具足修六波羅蜜，乃至
慈悲心諸功德。
（四）勸菩薩應行六波羅蜜
須菩提！若菩薩摩訶薩不遠離六波羅蜜，則不遠離薩婆若。
以是故，須菩提！菩薩摩訶薩欲得阿耨多羅三藐三菩提，應學應行六波羅蜜；

菩薩摩訶薩行六波羅蜜，具足一切善根，當得阿耨多羅三藐三菩提。

以是故，須菩提！菩薩摩訶薩應習行六波羅蜜！」

二、菩薩知諸法不合不散，依無所住應行六波羅蜜
須菩提言：「世尊！云何菩薩摩訶薩應習行六波羅蜜？」

佛言：
◎「菩薩摩訶薩應如是觀：色不合不散，受、想、行、識不合不散，乃至一切種智不合不散；是名菩薩摩訶薩習行六波羅蜜。
◎復次，須菩提！菩薩摩訶薩應作是念：我當不住色中，不住受、想、行、識中，乃至不住一切種智中；如是應習行六波羅蜜。何以故？是色無所住，乃至薩婆若無所住。如是，須菩提！菩薩摩訶薩以無所
住法習行六波羅蜜，應當得阿耨多羅三藐三菩提。
三、菩薩欲得無上菩提、嚴土熟生，應學六波羅蜜
（一）欲得無上菩提，以六度為因攝化眾生

須菩提！譬如士夫欲食菴
羅果
、若波羅
那婆果
，當種其子，隨時溉灌、守護，漸漸生長，時節和合，便有果實得而食之。
須菩提！菩薩摩訶薩亦如是，欲得阿耨多羅三藐三菩提，當學六波羅蜜：以布施攝取眾生，持戒、忍辱、精進、禪定、智慧攝取眾生，度眾生生死
。
如是
行，當得阿耨多羅三藐三菩（635a）提。

（二）勸學般若

1、欲不隨他語

以是故，須菩提！菩薩摩訶薩欲不隨他人語，當學般若波羅蜜！
2、欲二利成滿

欲淨佛國土、成就眾生，欲坐道場，欲轉法輪，當學般若波羅蜜！」

3、欲於法自在
須菩提白佛言：「世尊！應如是學般若波羅蜜耶？」

佛言：「菩薩應如是學般若波羅蜜。欲於諸法得自在，當學般若波羅蜜！

何以故？學是般若波羅蜜，於一切諸法中得自在故。
4、欲得三乘道

復次，般若波羅蜜，於一切諸法中最大。譬如大海，於萬川中最大；般若波羅蜜亦如是，於一切諸
法中最大。
以是故，諸欲求聲聞、辟支佛道
及諸菩薩道，應當學般若波羅蜜檀波羅蜜，乃至一切種智。
5、欲勝諸魔怨

須菩提！譬如射師，執
如意弓箭，不畏怨敵；菩薩摩訶薩亦如是，行般若波羅蜜乃至一切種智，魔、若魔天所不能壞。
→以是故，須菩提！菩薩摩訶薩欲得阿耨多羅三藐三菩提，應學般若波羅蜜！」

6、明十方諸佛皆護念
（1）正明佛念

「是行般若波羅蜜菩薩，為十方諸佛所念。」

（2）別明菩薩行不可得故為諸佛念
須菩提白佛言：「世尊！云何十方諸佛念是菩薩摩訶薩？」

佛告須菩提：「菩薩摩訶薩行檀波羅蜜時，十方諸佛皆念；行尸羅波羅蜜、羼提波羅蜜、毘梨耶波羅蜜、禪波羅蜜、般若波羅蜜時，十方諸佛皆念。
云何念？布施不可得，持戒、忍辱、精進、禪定、智慧不可得，乃至一切種智不可得。
菩薩能如是不得諸法故，諸佛念是菩薩摩訶薩。
（3）諸佛無念而念，菩薩亦無學而學

復次，須菩提！諸佛不以色故念，不以受、想、行、識故念，乃至不以一切種智故念。」

須菩提言：「世尊！菩薩摩訶薩多有所學，實無所學。」

佛言：「如是！如是！須菩提！菩薩多有所學，實無所學。
何以故？是菩薩所學諸法皆不可得。」

（參）明得此方便，一切法皆明了

 一、菩薩學略攝般若波羅蜜，則知一切法略、廣相
（一）勸諸菩薩當受持乃至正觀六度等，以求佛道

須（635b）菩提白佛言：「世尊！佛所說法，若略、若廣
；於此法中，諸菩薩摩訶薩欲求阿耨多羅三藐三菩提，六波羅蜜若略、若廣，應當受持、親近、讀、誦；讀誦已，思惟、正觀，心、心數法不行故。」

佛告須菩提：「如是！如是！
菩薩摩訶薩略、廣學六波羅蜜，當知一切法略、廣相！」

（二）以四法辨，知一切法略廣之相

1、菩薩知諸法如相［無生滅住異相］

須菩提言：「世尊！云何菩薩摩訶薩知一切法略、廣相？」

佛言：「知色如相，知受、想、行、識，乃至知一切種智如相，如是能知一切法略、廣相。」

須菩提言：「世尊！云何色如相？云何受、想、行、識，乃至一切種智如相？」

佛告須菩提：「色如相
，無生、無滅、無住異，是名色如相；乃至一切種智如相，無生、無滅、無住異，是名一切種智如相。是中菩薩摩訶薩應學。」

2、菩薩知諸法實際（無際）

「復次，須菩提！菩薩摩訶薩知諸法實際時，知一切法略、廣相。」

「世尊！何等是諸法實際？」

佛言：「無際是名實際。菩薩學是際，知
一切諸法略、廣相。
3、菩薩知諸法法性

須菩提！若菩薩摩訶薩知諸法法性，是菩薩能知一切法略、廣相。」

「世尊！何等是諸法法性？」

佛言：「色性是名法性，是性無分無非分。
須菩提！菩薩摩訶薩知法性
故，知一切法略、廣相。」

4、菩薩知諸法不合不散以自性無故

須菩提白佛言：「世尊！復云何應知一切法略、廣相？」

佛言：「若菩薩摩訶薩知一切法不合不散。」

須菩提言：「世尊！何等法不合不散？」

佛言：「色不合不散，受、想、行、識不合不散，乃至一切種智不合不散；有為性、無為性不合不散。
何以故？是諸法自性無，云何有合有散？若法自性無，是為非法，非法不合不散。如是，應當知一切法略、廣相。」

（三）勸諸菩薩修學略攝般若波羅蜜，則知一切法略、廣相
須菩提言：「世尊！是名菩薩摩訶薩略攝般若波羅蜜。
（635c）世尊！是略攝般若波羅蜜中，初發意菩薩摩訶薩應學，乃至十地菩薩摩訶薩亦應學。
是菩薩摩訶薩學是略攝般若波羅蜜，則知一切法略、廣
相。」

二、辨明「門」無礙，一心學者皆能入［接下卷83］
【論】
釋曰：

壹、讚歎菩薩成就方便力

（壹）菩薩因發心時遠
◎須菩提聞菩薩摩訶薩大利根相，所謂：一波羅蜜邊能生五波羅蜜，行一波羅蜜即能具五波羅蜜，如上品中說；
是事希有，故問佛：是菩薩發心已來，為幾時能得如是方便？
◎佛答：是菩薩發心已來，除大菩薩，於餘眾生無量億阿僧祇劫。

（貳）菩薩供養如恆河沙佛

◎或有菩薩發心已來無量億阿僧祇劫，大罪因緣覆心故不見佛，不親近供養。是故問：是菩薩為供養幾佛？

◎佛答：是菩薩為已供養如恒河沙等諸佛。

◎上言「無量億阿僧祇」，今言「恒河沙」者，多數理同故。

（參）菩薩具足六度等諸善根

◎有菩薩久發心，雖多以華香供養諸佛，而未能種善根。作是念：我必當得果報，深心行六波羅蜜故。

◎若以深心行六波羅蜜，為阿耨多羅三藐三菩提故作功德，是名「種善根」。是故第三問：「種何等善根？」

◎佛答：是菩薩從初發心已來，具足行六波羅蜜，一切福德無不作者，一切善法無不修集。

（肆）釋菩薩成就如是方便力者，甚希有
須菩提聞已，歡喜白佛言
：「希有！世尊！是菩薩能如是行方便，所謂：

◎未斷諸煩惱、未離生死，而能勝斷煩惱離生死法者。

◎無始生死已來集諸惡法，菩薩心後來，而能用後來心，不隨先所集惡心，是為希有！

◎一切眾生無恩於菩薩，而菩薩常欲利益。

◎是諸眾生或欲奪菩薩命，割截身體，菩薩欲以
第一佛樂智慧命，欲與眾（636a）生，如是等是為希有！

貳、讚歎菩薩方便妙用

（壹）明般若能為導而至無上菩提

一、以眾喻歎般若波羅蜜為諸行之首
（一）釋第一喻：日月照天下喻，明辨般若波羅蜜之益
佛可
須菩提所說，欲令
此事明了故作譬喻：

1、釋喻

如日月照四天下，若無日月則百穀藥草及眾生無以生長。

月是陰氣，日是陽氣，二氣和合，故萬物成長。是故日月於四天下，大有利益。

2、明理

◎菩薩亦如是，於四生中，以大悲心憐愍眾生故，能隨所願行一切善法；大智慧力故，破眾生著善法心。

→如是六波羅蜜等諸善增長成就，直至阿耨多羅三藐三菩提。

◎又復眾生雖復有眼，若無日月，則無所見；眾生雖有世俗善根利智，不得般若波羅蜜照明，尚不得二乘，何況得阿耨多羅三藐三菩提！

（二）釋第二、第三喻，輪寶喻及有夫無夫之婦喻

1、因不破著心故不得般若波羅蜜

又復菩薩雖行五波羅蜜，不得般若波羅蜜，不得
名波羅蜜，以不破著心故。

2、釋第三喻：有夫無夫之婦難易侵凌喻，明以般若行諸善法

若菩薩乃至能自以身命布施，若無般若，其心易破，如無夫之婦，侵凌
則易；若有般若，則不可破壞。

3、釋第二喻：輪寶喻，明修般若方名為菩薩

◎菩薩雖行種種諸餘深法，不得般若，不名為行波羅蜜，但名為行善法，有量有盡故。此中說譬喻：轉輪聖王雖有千子，八萬四千小王及六寶，不得名為轉輪聖王，不能飛行
到四天下；若天遣
金輪寶至，乃
得名為轉輪聖王。

◎菩薩亦如是，雖有布施等諸善法，不得般若波羅蜜故，不名為「菩薩為行六波羅蜜人」，不能除障礙、行菩薩道故。

（三）釋第四喻：軍將具器仗喻，明具般若則不可壞

◎譬如健將，善知戰法，器仗
具足，不畏怨敵。

※「健將」即是菩薩，「器仗」是般若。

◎「增上慢」者，未得聖道，意謂已得；菩薩說畢竟空法，是人行善法，心不同故，毀壞菩薩；外道、梵志等及諸魔民，乃至菩（636b）薩旃陀羅者
。

※「菩薩旃陀羅」者，如〈魔品〉中說：
聞魔來稱其名字而與受
記，而生輕慢。

（四）釋第五、第六喻：小王朝宗聖王，萬流隨河入大海喻，般若攝五度入薩婆若海

1、明理

◎復次，為般若波羅蜜故說五波羅蜜；若人能直行諸法實相，則不為說布施等入般若初門。

以人鈍根罪重故，種種因緣說：以布施破慳；持戒折
薄諸煩惱；忍辱開福德門，能行難事；精進如風吹火，熾然不息；禪定攝心一定，觀諸法實相故。

◎是五波羅蜜，皆趣向般若波羅蜜；如諸小王朝宗轉輪聖王。

◎如一切眾流皆入大海；布施等諸善法亦如是，為般若波羅蜜所守護故，得至薩婆若。

2、釋難

問曰：五波羅蜜如諸川流，般若波羅蜜應如大海；今何以言「五波羅蜜為般若波羅蜜所守護故，得入薩婆若」？

答曰：汝不聞先說般若有種種名字耶？「薩婆若」即是「般若」異名。

五波羅蜜福德，入般若波羅蜜中，即得清淨般若；般若清淨故得佛道，變名「薩婆若」。
是故言：「入薩婆若」，即是「入般若」。

（五）釋第七喻：右手作事方便喻，明般若之用為大

◎有人疑：諸波羅蜜各各有力，何以獨言般若波羅蜜功用為大？

◎是故言：譬如人之右手，自然穩便；五波羅蜜如左手，不得般若波羅蜜，則所作不便。

（六）釋第九喻：輪寶前導不離其處喻，明般若為五度之前導

◎如人開目造事，所作皆成；如導師在前，餘伴隨逐
，進止取捨，皆隨導師，不得自在。般若波羅蜜亦如是，導五波羅蜜，所可修集成辦，皆仰般若。

◎此中佛自說譬喻：如轉輪聖王輪寶，在四兵前導，「輪」住餘寶則住。

「輪」是般若波羅蜜，常在五波羅蜜前
導，五波羅蜜隨逐。

◎如〈般若初品〉中說：菩薩欲具足檀波羅蜜，不見施者、（636c）受者及財物。
先籌量分別斷一切著，然後布施，是則般若在前導。

◎如輪寶伏四天下已，常在王宮，住虛空中。

「聖王」是菩薩；「輪」是般若，破諸魔民煩惱已，入薩婆若宮中住。

◎是輪無所分別：我常在前，餘寶在後，無憎愛心：是可來、是不可來。般若無分別亦如是：檀波羅蜜隨我來，尸羅波羅蜜勿來；如經中廣說。

此中佛自說因緣：一切法性無所能作。

二、讚歎說般若波羅蜜法導達之能

(一)正明導達之能

1、釋：菩薩為眾生以方便力行六度
◎須菩提聞是已，白佛言：若一切法性空無所有，云何菩薩行六波羅蜜能得阿耨多羅三藐三菩提？

◎佛答：菩薩行般若，作是念：諸法雖畢竟空，眾生狂顛倒故，深著不解；我若不以方便力，則不可得度。

◎「方便」者，所謂：金色身、三十二相，八十隨形好，無量光明，神通變化，能以一指
動十方三千大千國土，梵音說法無厭
，色身，十力、四無所畏、十八不共法、無礙解脫、一切種智、大慈大悲等；具足無量諸佛法，然後能教化眾生，眾生必能信受。

得如是力，假令妄語，人猶當
信，何況實語！

如《經》說：我雖知諸法實相，能
入涅槃，但為眾生故行檀波羅蜜等，如《經》中廣說，乃至不可以異事度眾生。

2、釋：般若在五度中最妙最上

（1）諸度無差別相難［依未得聖道之空］

須菩提白佛言：世尊！若諸波羅蜜畢竟空故無差別，云何般若波羅蜜於諸波羅蜜中最尊？

佛可須菩提，

◎畢竟空中諸波羅蜜實無差別，若無般若波羅蜜，諸波羅蜜畢竟空無差別，誰能知者？◎若無般若
，五法云何得波羅蜜名字？

◎五波羅蜜未入般若時，有差別；既入般若，則無差別。

如諸異色物，到須（637a）彌山邊，皆同一色；不得言餘物色皆同，何以獨稱須彌為大！檀波羅蜜等亦如是，雖無差別，皆是般若力故，不得言
何以獨稱般若為大！

（2）隨實義無分別難［依已得聖道之空］

◎須菩提雖蒙開釋，猶未善解，復以異塗
而問世尊：若實義中無差別，云何般若於五波羅蜜為上？

※先說未得聖道空，今說得聖道空，是故說第一實義。第一實義聖道，是最可信，是中亦無差別。

◎佛可言：如是！如是！我說六波羅蜜分別，皆為世俗故。何以故？世人不可但為說諸法實相，聞則迷悶，生於疑悔，是故以第一義為心，用世俗語言為說；是故說分別有諸波羅蜜教化眾生。眾生實無有法，皆是空，不生不死，不退不起，色等法亦如是。是
故般若波羅蜜雖空，能示如是事故，而最
上最妙；譬如玉
女寶，於眾女中最為第一而最上、最妙。

3、辨般若以不住故具導達之能

（1）般若無法可取捨故能導達

A、辨般若能導五度至薩婆若故最上

（A）明理

「須菩提白佛：佛以何意故常說般若最上」者，須菩提種種因緣說般若、五波羅蜜無差別，佛亦然可其所說，而復言般若最上。

「佛言：般若波羅蜜守護一切善法，至薩婆若中住」者，一切
雖空，若無般若，一切諸善法皆不能至薩婆若。

※「善法」者，五波羅蜜、三十七品、大慈悲
等諸菩薩法。

（B）釋難：但說因般若故至薩婆若

問曰：若行諸善法亦能至薩婆若，何以但說般若故得至？

答曰：
a、般若之功為最

◎雖諸善法和合能破煩惱、得阿耨多羅三藐三菩提，而般若波羅蜜於中功力最大。

◎譬如大軍摧敵，而主將得功名。

b、般若獨身能至薩婆若，而餘法不得

◎復有人言：諸善法不得般若，不得至薩婆若；般若不得諸善法，獨能至薩婆若。
◎如《經》說：（637b）師子雷音佛國
，寶樹莊嚴，其樹常出無量法音，所謂一切法畢竟空、無生無滅等。其土人民生便聞此法音故，不起惡心，得無生法忍。如此人何有布施、持戒等諸功德？

◎亦有狂人
、醉人從佛聞四諦，即時得道。

→如是等無有智慧，行餘法得道，無有是事
！

B、釋般若波羅蜜無法可取捨
須菩提問佛：般若畢竟空，不取聖法，不捨凡夫法，云何佛言：是般若波羅蜜
能至薩婆若住？

佛可其言：如是！如是！是般若波羅蜜無取無捨。雖言取薩婆若，以不取法故取；住義亦如是。

此中佛自說因緣，所謂：一切法不取相。 

「一切法」者，色乃至菩提。

是法虛誑，從因緣生，自性無故不取，不取故不捨，以不憶念取相故。

（2）不念不著故得無上菩提
須菩提言：若不憶念色等法，云何增長善根？善根不增長，云何得阿耨多羅三藐三菩提？佛答：◎若菩薩能滅一切法中憶念，即是空、無相、無作解脫門，解脫即是諸法實相。      

      ◎雖有善根，以取相著
心顛倒故不增長；譬如種穀，其苗
雖好，穢草
多故，不能增長。

◎此中說因緣：以眾生憶念故，生三界善、不善處；若無憶念則不著，不著則不生
。

（3）行般若波羅蜜當住何處
◎須菩提從佛聞是已，思惟籌量：是法畢竟空無所有；若行是法，亦應無所得、無住處。何以故？因果相似故。是故問佛：菩薩作是念
行般若，何所住、何所得？

◎佛答：色等一切法中不住，乃至不住中亦不住；不取相故不著，不著故
則不住。

此中佛自說因緣：是菩薩不見法有可著、可住、著者、住者。

※此中法難破故，但說法，不說著者。

（二）辨得失

1、明失

（1）著人法空失
（637c）須菩提！若菩薩住是眾生空、法空，作是念：「我能如是行」者，則是失、則是離。何以故？般若波羅蜜是不著相；是菩薩以我心，外著空，內著我，不如般若行故，言「遠離般若」。何以故？般若波羅蜜是不著相，以性無故。

（2）著般若無性失
上以著空故失，今以破空得般若，而著般若無性故失，失故不得受記。

（3）著菩薩道失

A、標釋

若作是念：「住般若中能生檀波羅蜜等」者，亦復是失。

B、辨難：雖不著空、無性而有所希望故失
問曰：上二失因緣可爾，今以何為失？

答曰：上二失以著空，著無性法故，便
不能修檀波羅蜜等功德，而生邪見故，作是念：「若法都空，復何所行？」

是人以不著空、不著無性故行檀波羅蜜等，作是念：「能不著空、無性而能行是功德，是為真道。」是亦為失，以其心有悕望故。

C、失般若則不生諸德

若失般若，則不能行檀波羅蜜乃至大悲。何以故？阿耨多羅三藐三菩提，是真實法，般若波羅蜜與此相似，檀等諸善法不相似，以其取相著故。

（4）著佛道起佛見失

若菩薩自憶想分別：一切法不取相，諸佛知是已，得阿耨多羅三藐三菩提。

※「不取相
」者，名畢竟空，不可取，諸相
滅故。

亦為他開示、演說，則失般若。是人以求空則失、無性亦失；「我是凡夫生死人，諸煩惱未盡，云何能得？」

但隨佛語
，自不分別，而定心為他人說
：不取一切相是佛法。種種因緣，以此事開示、教詔
，是亦為失。

何以故？諸佛於諸法無所得，取義亦如是；是不取相法，乃至假名字不可說，何況有所得！諸
佛
法寂滅相，無諸戲論，一切語言道斷故。

2、釋得

（1）念諸法無所有、無可取、無所得是行般若波羅蜜
A、菩薩知諸法畢竟空、無所有等，於此亦不可得知，則無有過失

須菩提作是念：若空有（638a）失，空空中亦有失，無取法中亦有失，然不可無道。今當問佛：云何行者無是
過失？

佛答：若菩薩知諸法畢竟空、無所有、不可取，是法不可得知，如是行者則無失。

B、菩薩於法不生著心則合佛意無有過失

◎菩薩著
畢竟空、著無性、著菩薩所行道，佛說三種皆失。

◎菩薩聞是已，則捨著心，今猶著佛所行未息：「如
佛所行，必
是真道，我但當隨佛行。」

※一切法無所有、不取相，是故為失。

◎今能如佛心中所得法，如是法相，佛亦無所得；無所得
故不貪貴佛、不輕賤餘人，於一切眾生其心平等
。

（2）離自相不著是名能行般若
◎此中
更問：如是，是
清淨般若，無有過失，離自相不著
；不離自相是即有相
著法；若離自相，云何可行？

佛答：⊙若菩薩於一切法不生，是名能行般若。是菩薩不說是色若常、若無常等，是色、誰色。

※「是色」，破
色，「誰色」，破人。

※ 色乃至一切種智，亦如是。
⊙若法如是畢竟空，推求不可得，是不可生。

所以者何？性不能生性，無性不能生無性。

三、喻結讚歎般若勝義

如是等破顛倒，得實論議，皆是般若波羅蜜力，餘波羅蜜皆隨從。

（一）四兵隨從聖王喻

譬如轉輪聖王有所至處，四種兵常隨從。聖王福故，四種兵皆能飛；般若力故，諸餘法皆是實性，同至
佛道。

（二）善御駕駟喻

復次，譬如善御駕駟，不失平道，馬雖有致
車之力，若無
御者，則不能有所至；布施等亦
如是，雖有功德果報力，無般若調御，不能至佛道。

→如是種種譬喻，五波羅蜜入般若中雖無差別，以是事故而般若波羅蜜最尊、最妙。

（貳）菩薩為利益眾生行方便當學般若波羅蜜
一、明般若波羅蜜，為大事故起，所謂示是道、是非道
（一）釋菩薩摩訶薩道與非道

須菩提聞佛種種因緣說般若最大，又聞不行是行（638b）般若波羅蜜，是故問佛：世尊！何等是菩薩道？何等非菩薩道？

佛答：◎二乘非菩薩道。

※雖有凡夫及諸煩惱非菩薩道，麁故不說；二乘同行空、同求涅槃故，說非菩薩道。麁事人不疑，細事人疑故。

◎薩婆若是菩薩道，因中說果故。

（二）讚歎般若是菩薩導為大事故起
須菩提歡喜讚歎般若，作是言：世尊！般若波羅蜜為大事
故起；如《經》中廣說，乃至諸法常住故。

（三）釋般若波羅蜜無生無滅而不妨菩薩修六度

須菩提難：若般若無所生無所滅，云何行布施、持戒等？

佛答：

◎以無生無滅即畢竟空，不妨行六度

以般若無所生無所滅，即是畢竟空；畢竟空故，不妨行六波羅蜜。

◎釋菩薩行六波羅蜜等諸功德迴向無上菩提
菩薩聞種種因緣讚一切智；為一切智故，行布施等法；是法為度一切眾生故，迴向阿耨多羅三藐三菩提；是六波羅蜜功德，安立諸法實相中，迴向阿耨多羅三藐三菩提。

如是菩薩具足六波羅蜜、慈等諸功德，不顛倒，正行善根故。

二、釋：菩薩知諸法不合不散，依無所住應行六波羅蜜
須菩提問：菩薩云何應習六波羅蜜？

佛答：◎若菩薩觀色等諸法不合不散。

※色等諸法顛倒煩惱和合故合，以正智慧觀故散。

⊙釋不合

菩薩以利智慧深觀，則無法合；顛倒煩惱皆虛誑故非合。如先破染、染者事中說。

⊙釋不散

是故菩薩知諸法本不合故亦無散，則不生高心
。

◎復次，菩薩不應作是念：我以真智慧令色等諸法清淨而住其中。

何以故？色等法無住處，如：地住於水，水住於風，風住於空，空無所住；以本無住處故，一切都無住。

→菩薩應如是住無住法中得阿耨多羅三藐三菩提。

三、菩薩欲得無上菩提更應學六波羅蜜
（一）釋：士夫欲食菴羅果喻明菩薩欲得無上菩提應當種般若波羅蜜種子

此中說譬喻：「樹」
是般若波羅蜜，「菓」
是阿耨多羅三藐三菩提；若人欲得阿耨多羅三藐三菩提，（638c）應當種般若波羅蜜子。「人」是行者，「水」是五波羅蜜；如人溉灌樹時，雖未見果實，時至
則得時節和合，是具足諸法。

（二）釋「勸學般若」

1、欲不隨他行；2、欲二利成滿

如《經》中說讚歎般若：

◎若菩薩欲不隨他行，得諸法實相；若有邪見人來破壞，覺而不隨；

◎若欲淨佛國土、坐道場、轉法輪，當學般若。

3、欲於法自在
◎須菩提問佛：如佛所教，菩薩當學般若？

佛言：我教令學般若。

◎須菩提作是念：一切法平等相，何以故但教學般若？

佛答：學是般若波羅蜜，於一切法得自在故，我教學般若波羅蜜。

4、般若於一切法中最大最尊
般若波羅蜜於一切法中最大，如佛於一切眾生中最尊；又如萬川，大海為大。

5、欲勝諸魔怨當學

如《經》中說射師喻，若菩薩能如是一切法中行自在般若，魔、若魔人所不能勝，何況增上慢及邪見人
！

6、釋十方諸佛皆護念菩薩義

（1）菩薩為諸佛所護念

是菩薩為十方諸佛所念。

※諸佛念義，如先說。

（2）菩薩雖行六度而不著，又能觀空故為諸佛護念

此中佛說：若菩薩行六波羅蜜，亦能觀六波羅蜜畢竟空；如是人有大功夫故，為諸佛所念。

譬如勇士入陣，破賊而不被瘡
，則為主所念；菩薩亦如是，破諸煩惱賊，具足六波羅蜜，而不著六波羅蜜，則為諸佛所念。

（3）諸佛無念而念，菩薩亦無學而學

◎諸佛不取是菩薩色故念，不取受、想、行、識故念。何
以故？色等諸法，虛誑不實故；諸佛觀是菩薩身如實相故念。

◎須菩提歡喜言：

⊙菩薩多有所學，亦學俗法、亦學道法，亦學諸波羅蜜、亦
學畢竟空，亦學起、亦學滅。

※凡夫
學起不能學滅；

聲聞學滅不能學起；

菩薩亦學起亦學滅，是故言「多有所學」。

⊙是起滅如幻、如夢，畢竟空故，實無所學
。

◎佛可其言，自說因緣：菩（639a）薩所學，皆無所得。

（參）明得此方便，一切法皆明了
一、菩薩學略攝般若波羅蜜，則知一切法略、廣相
（一）釋菩薩學諸法略、廣相義

1、明經意
須菩提白佛言：世尊！佛所說法，若略、若廣，菩薩所應學，何以故言「所學皆無所得」？

※須菩提意：如佛所說八萬四千法聚，十二部經，若廣、若略，諸三
乘人所學，此                          中說菩薩欲得阿耨多羅三藐三菩提，應學六波羅蜜若略、若廣；學者應當受持、親近是法，讀、誦、思惟、正觀，乃至入無相三昧，心、心數法不行。菩薩能如是學，則能知諸法略、廣相。

2、釋「略、廣」義

◎「廣」者，從八萬四千法聚
已來無量佛法。

「略」者，乃至小品，小品中一品，一品中一段。

◎ 復次，「略」者，知
諸法一切空、無相、無作，無生無滅等。

「廣」者，諸法種種別相分別，如後「善知識
」中說。

（二）以四法辨，知一切法略廣之相

1、知諸法如相[無生滅住異相]

須菩提問：云何菩薩知一切法略、廣相？

佛答：若知諸法如如相者，所謂不生、不滅、不住異。

因論生論：知如理故知諸法總相別相
問曰：若「如」
，一相，無生相，云何菩薩知是「如」故，知諸法總相、別相？

※總相、別相，即是略、廣相。

答曰：「如」，名諸法實相，常住不壞，不隨諸觀。

菩薩得是「如」，即破無明邪見等諸顛倒；是人得實法故
，一切世間法，總相、別相，了了知。先
凡夫時智慧眼病，以無明顛倒覆故，不能實知。

問曰：實法相者，所謂空、無相、無作，諸智滅；云何言「得如實相故，了了知諸法總相、別相」？

答曰：◎我已先
答，而汝於「如」中取相故，復作是難；汝若知
「如」，不應作是難。是「如」畢竟無相故，不妨
知諸法總相、別相，以智慧明
了了故。

◎復次，譬如人年既長大，乃知小時所行，皆愚癡可笑。

菩薩亦如是，[1]入諸法實相
，起已，還在顛倒果報六情中念寂滅解脫樂，乃知世間六情所著，皆是虛誑可捨法──是名「總相」；[2]於此中分別（639b）不淨，有上、中、下，無常、苦、空、無我等亦如是，乃至八萬四千種諸錯謬。

2、知諸法實際（非際）
復次，知如、法性、實際故，亦知諸法略、廣相。

※如、法性、實際差別義，如初品中說。

此中，佛說「非際」是「實際」。

※「非際」者，無相可取，無定法可著。

3、知諸法法性是知一切法略、廣相
◎得法性故，知色等十八性皆是法性。

◎「法性相」者，佛說「無分無非分」。

※「無分」者，不可示此示彼，無分別，無相無量。

※「無非分」者，不著是無相、無量等破量、相。

◎「法性」，二事妨
故不見：一、有相有量；二、無相無量。有相有量為麁，無相無量為細，是故說：「性相無分無非分」。

結 菩薩入三解脫門，住如等三實法，則能籌量知一切法
總相、別相。

4、釋知諸法不合不散是知一切法略、廣相
（1）標明

須菩提聞佛答已，欲更問無量佛法異門事。

佛答：知一切法無合無散故，則知諸法總相、別相。

（2）辨難

問曰：眼見二指有合散，云何言無合散？

答曰：A.我先言：肉眼所見，與牛羊無異，不可信！

B.復次，三節
皮肉具足為指，指無定法。

C.復次，設有指法，亦不盡合，一分合，多分不合；多分不合故，不得言指合。

因論生論

問曰：以少合故，名為合？

答曰：指少分不名為指，云何言指合？若多
分不合不名為不
合，何以少分合故名為合？是故不得言二指合。

D.復次，指與分不異不一故，即是無指；無指故無合；入破一異門中，則都無合。如佛此中說：一切法自性無，性無故即是無法
，無法云何有合散？

（三）、勸諸菩薩修學略攝般若波羅蜜
須菩提聞佛說如、法性、實際、不合不散四門，知略、廣相，

是故須菩提言：世尊！是名「略攝般若波羅蜜」。

略攝聞
是安隱道故，一切菩薩所應學。

《大智度論
卷第八十二
 終》

二、辨明「門」無礙，一心學者皆能入［下接卷83］
� 「大智度論釋大方便品第六十九卷八十二」十七字＝（《大智度論》卷八十二〈釋方便品〉第六十九品上）十八字【宋】，＝（《大智度論》卷第八十二〈釋方便品〉第六十九品上）十九字【宮】，＝（《大智度論》卷八十二〈釋方便品〉第六十九上）十七字【元】，＝（《大智度論》卷八十二〈釋方便品〉第六十九之上［經作〈大方便品〉））二十四字【明】，＝（《大智度經論》卷第八十二〈釋第六十八品〉上）十七字【聖】，＝（〈摩訶般若波羅蜜品〉第六十八〈方便品〉卷八十二）十九字【石】(大正25，632d，n.10)。


� 慧影《大智度論疏》卷24(卍新纂續藏46，916c16-20)：


第六十八品者名為〈方便品〉,即是方便門中第三品也。所以次〈六度相攝品〉後明此品者，上明菩薩於一度中而能具足諸波羅蜜，今明所以然者，由菩薩善巧方便故，所以如此；故次〈六度相攝品〉，後明〈方便品〉。將欲釋故，舉之云「第六十八品釋論」也。


� [經]－【宋】【宮】(大正25，632d，n.11)。


� 本講議對經文部分的分科，主要參考：玅境長老所編輯的《摩訶般若波羅蜜經冠科》p.864-882。


� 慧影《大智度論疏》卷24(卍新纂續藏46，916c21-917a3)：


「爾時須菩提白佛言」已下，就此品中大有四分：


第一、就人辨方便，是故善吉問成就久近、供養佛多少、發心時節；菩薩即是方便之人，波若即是方便之法。


第二、從譬如日月周行照四天下，明波若方便，導成眾行。


第三、明脩因得果，名為因果方便。


第四、明菩薩善學波若，雙照二諦，名為照達方便。


有此四意，今此初即是第一也，當一一說。


� 慧影《大智度論疏》卷24(卍新纂續藏46，917a4-6)：


「譬如日月」已下，明譬，如日月周行，陰陽周行，四域多有所益，波若、方便二法亦爾，其猶日　月益眾行也，當說。


� 《漢語大詞典》3冊，p.293：【周行】：1.巡行；繞行 2.循環運行。


� 慧影《大智度論疏》卷24(卍新纂續藏46，917a6-8)：


「若無輪寶」已下。《薩遮尼乾經》云：雖有六寶，千子具足，若無輪寶者，但名似轉輪王，唯王一天下也，合喻等義，當說。


� 〔須菩提〕－【宋】【元】【明】【宮】【聖】(大正25，632d，n.12)。


� [1]凌＝浚【宋】【宮】，＝陵【元】【明】【聖】(大正25，632d，n.13)。


  [2]《漢語大詞典》1冊，p.1425：【侵凌】：侵犯欺凌。


�《漢語大詞典》5冊，p.1069：【沮壞】〔ju huai  ㄐㄩˇㄏㄨㄞˋ〕毀壞；敗壞；破壞。


�《漢語大詞典》11冊，p.1370：【鎧仗】鎧甲和兵器。【鎧】〔kai ㄎㄞˇ〕古代作戰時護身的服裝，金屬製成；皮甲亦可稱鎧。【仗】：弓、矛、劍、戟等兵器的總稱。


� 朝侍＝侍朝【聖】，＝朝【石】(大正25，632d，n.15)。


� 慧影《大智度論疏》卷24(卍新纂續藏46，917a8)：


「輪寶在前已」下，謂金輪主兵，明珠寶等也。


� 輪＝三【聖】【石】(大正25，632d，n.17)。


� 慧影《大智度論疏》卷24(卍新纂續藏46，917a9-12)：


第三、明因果方便，就因果門中亦有明生、法二空，善吉讚嘆，示道、非道勸學等義，並一一至文，當一一釋也。


�〔故〕－【宋】【元】【明】【宮】【聖】(大正25，633d，n.3)。


� [1]《大般若波羅蜜多經‧第二分》卷460(大正7，323b11-16)：「是菩薩摩訶薩為脫有情生死苦故，終不發起忿恚等心；假使恒遭毀謗凌辱辛楚呵責，痛徹心髓，終不發起一念瞋恨；設復恒遭刀杖瓦石杖塊等物捶打其身、割截斫刺，分解支節，亦不發起一念惡心。」


[2]《大毘婆沙論》卷178 (大正27，892b6-11)：「有說：若時菩薩但以悲心，能施一切一切種物，乃至身命、頭目髓腦都無少許戀著之心，齊此名為施波羅蜜多圓滿。若時菩薩橫被有情斬截手足，割劓耳鼻，或斫身分，乃至無完如芥子許，爾時無有一念瞋心，況欲加報！」


� 〔得〕－【宋】【元】【明】【宮】(大正25，633d，n.7)。


� 慧影《大智度論疏》卷24(卍新纂續藏46，917a12-b1)：


如師子雷音佛國，種種寶玩，皆勝諸天，亦無行戒、施等福德事，但彼諸樹等皆能出實相音，令眾生得解得無生法忍，至薩婆若。此國唯以智慧得佛，如諸天等，雖有福德，而不能至佛，唯智慧可有獨得佛之義，故云：「除智慧」。若此間國土等，始須福、智二事得佛。如彼國者，唯智慧得佛道也。師亦解言：「六波羅蜜是因性」，如《彌勒上生經》說：「彌勒冠中，中有波若波羅蜜，及首楞嚴字分明」者，此表因性。又引《大本經》云：「凡夫所有佛性，如雜血乳，不可分別，聲聞如乳，緣覺如酪，菩薩如生熟蘇，佛如提胡」。而言「聲聞佛性如乳等」者，此據菩薩通教中，以佛道聲令一切聞之聲聞，不據別教中聲聞，別教中聲聞則無此性也。一解；有者不妨，當說。


� 身＝鳥【元】【明】(大正25，633d，n.8)。


� 微＝最【石】(大正25，633d，n.9)。


� 寶＝實【聖】(大正25，633d，n.11)。


� 〔以〕－【宋】【元】【明】【聖】(大正25，633d，n.13)。


� 〔是〕－【宋】【元】【明】(大正25，633d，n.14)。


� [1]《大般若波羅蜜多經》卷460 (大正7，324b4-7)：「佛告善現：由此般若波羅蜜多，以無所得而為方便，普能攝取一切善法，和合趣入一切智智，安住不動故。我數數讚說般若波羅蜜多。」


[2]《放光般若經》卷16 (大正8，110a6-11)：「佛告須菩提：以般若波羅蜜總持諸善功德之法，以無處所住於薩云若。須菩提言：世尊！般若波羅蜜，頗有所取有所捨耶？佛言：般若波羅蜜於諸法無所取亦無所放。何以故？諸法亦無所持亦無所放。」


� 〔是於…不取色〕二百八字－【宮】(大正25，633d，n.12)。


� 〔者〕－【宮】(大正25，634d，n.1)。


� 〔則不能生檀波羅蜜〕－【宋】【宮】(大正25，634d，n.2)。


� 〔不能…法〕十七字－【聖】(大正25，634d，n.3)。


� [1] 詔＝照【聖】【石】(大正25，634d，n.4)。


[2]《漢語大詞典》11冊，p.129：【詔】〔zhao ㄓㄠˋ〕：1.告知。2.教導；告誡。


� （諸）＋佛【石】(大正25，634d，n.5)。


� 無所＝不可【石】(大正25，634d，n.6)。


� 耶＝取【聖】(大正25，634d，n.7)。


� 〔遠離…至〕九字－【聖】(大正25，634d，n.8)。


� 〔遠離…智〕六字－【聖】(大正25，634d，n.9)。


� 慧影《大智度論疏》卷24(卍新纂續藏46，917b1-2)：「『四兵』者：謂車、馬、步、象等也，當說。」


� 《漢語大詞典》3冊，p.1021：【御】〔yuㄩˋ〕：駕馭車馬。


� 《漢語大詞典》12冊，p.815：【駟】〔si ㄙˋ〕古代一車套四馬，因以稱駕一車之四馬或四馬所駕之車。


� 〔種〕－【宋】【宮】【聖】(大正25，634d，n.10)。


� 〔應〕－【宋】【元】【明】【宮】(大正25，634d，n.12)。


� 乃至＝及【宋】【元】【明】【宮】【聖】，＝乃【石】(大正25，634d，n.13)。


� 〔所〕－【宋】【元】【明】【宮】(大正25，634d，n.14)。


� 菴＝掩【石】(大正25，634d，n.15)。


� 「菴羅果」：《一切經音義》卷23 (大正54，453a24)：「菴羅林(菴羅果名，狀貌似此方奈其味如梨也)」；卷25 (大正54，471b16) ：「此無，正翻狀如木瓜其味香甘，經取生熟難分者也」；卷26 (大正54，477c13) ：「此果形如梨，味極甘美」；卷51 (大正54，647c9)：「上暗含反。案：「菴羅」者，天竺國果名也。此國亦有，似梨，小於彼國者。為響梵語，不求字義。」


� 〔羅〕－【宋】【宮】(大正25，634d，n.16)。


� 待考。


� 死＋（以）【元】【明】(大正25，634d，n.17)。


�〔如是…提〕十四字－【宋】【宮】【聖】【石】(大正25，634d，n.18)。


�〔諸〕－【宋】【元】【明】【宮】(大正25，635d，n.3)。


�〔道〕－【宋】【元】【明】【宮】(大正25，635d，n.4)。


�〔波羅…執〕十七字－【聖】(大正25，635d，n.5)。


� 慧影《大智度論疏》卷24(卍新纂續藏46，917b3-4)：


第四、明菩薩善學波若雙照二諦，照達方便也，當說。


� 慧影《大智度論疏》卷24(卍新纂續藏46，917b4-6)：


略相即是總相，廣相即是別相，大小兩乘盡有此總、別二相也，當說。


� 慧影《大智度論疏》卷24(卍新纂續藏46，917b6-8)：


上善吉既其高讚故，如來可之，明菩薩以波若方便故能即總知別達一切法略廣相也。


� 慧影《大智度論疏》卷24(卍新纂續藏46，917b9-10)：「欲廣明之，故設此問也。」


� 〔相〕－【宋】【元】【明】【宮】(大正25，635d，n.6)。


� 知＝智【聖】(大正25，635d，n.7)。


� 〔性〕－【聖】(大正25，635d，n.8)。


� 〔廣〕－【宮】(大正25，635d，n.9)。


� 〔論〕－【宋】【宮】【聖】(大正25，635d，n.10)。


� 參考釋厚觀、郭忠生合編「《大智度論》之本文相互索引」，《正觀雜誌》第6期，p.199：指「六度相攝品」第68之要旨(大正25，623b7-625b22)。


�〔言〕－【宋】【元】【明】【宮】(大正25，635d，n.13)。


� 以＝與【石】(大正25，635d，n.15)。


� 《漢語大詞典》3冊，p.31：【可】：1.表示同意，許可。2.謂認為是；認為對。


� 令＝合【聖】(大正25，636d，n.1)。


� 得＝復【聖】(大正25，636d，n.2)。


� 按：此句依經：「五波羅蜜亦如是，若離般若波羅蜜，不得波羅蜜名字」，似屬「輪寶喻」。


� 按：依經，輪寶喻為第二，有夫無夫之婦喻為第三。


� 凌＝浚【宋】【宮】，＝陵【元】【明】【聖】(大正25，636d，n.13-2)。


� 〔行〕－【宋】【元】【明】【宮】【聖】(大正25，636d，n.3)。


� 《漢語大詞典》10冊，p.1135：【遣】：派遣，差遣。


� 至乃＝乃至【聖】(大正25，636d，n.4)。


� 仗＝杖【石】(大正25，636d，n.5)。


� 〔者〕－【石】(大正25，636d，n.6)。


� 參考釋厚觀、郭忠生合編「《大智度論》之本文相互索引」《正觀雜誌》第6期，p.199：


1.《大品般若經》，卷18（大正8，353b20-27）（〈夢誓品〉第61）。


2.《放光般若經》，卷14，大正8，97a18-26（〈阿惟越致相品〉第62）。


� 受＝授【元】【明】(大正25，636d，n.7)。


� 《漢語大詞典》6冊，p.374：【折】：1.折斷；摘取。2.折服。


� 參考釋厚觀、郭忠生合編「《大智度論》之本文相互索引」《正觀雜誌》第6期，p.199-200：


1.《大智度論》卷43 (大正25，370c22-371a7)；卷63 (大正25，507a18-21)；卷72 (大正25，563c9-11)；卷42 (大正25，366b20-c4)；卷83 (大正25，643b3-8)。 


2.《大品般若經》卷12(大正8，311c-313a)(〈諸波羅蜜品〉第44；又稱〈遍歎品〉、〈百波羅蜜品〉)。


3.《放光般若經》卷10(大正8，68a-69a)（〈等品〉第45）。


� 《漢語大詞典》10冊，p.887：【逐】〔ㄓㄨˊ〕：1.追趕；追逐。2.驅逐；放逐。3.追求；求取。


� 〔前〕－【聖】(大正25，636d，n.13)。


� 參考釋厚觀、郭忠生合編「《大智度論》之本文相互索引」《正觀雜誌》第6期，p.200：


《大智度論》卷11 (大正25，139a-140a)（經文與《大智度論》之解說）；特別參見卷12 (大正25，147b5-150a25)（《大智度論》之解說）。


� 指＝相【宮】(大正25，636d，n.14)。


� 厭＝能勝【石】(大正25，636d，n.15)。


� 當＝尚【聖】(大正25，636d，n.16)。


� 能＝得【石】(大正25，636d，n.17)。


� 〔般若〕－【宮】(大正25，636d，n.18)。


� 言＋（大）【宋】【元】【明】【石】(大正25，637d，n.1)。


� [1]塗＝徒【石】(大正25，637d，n.2)。


[2]《漢語大詞典》2冊，p.1176：【塗】：1.泥。2.道路。3.引申指途徑；門路。


� 〔是〕－【宮】(大正25，637d，n.3)。


� 〔而最…妙〕五字－【宋】【元】【明】【宮】【聖】(大正25，637d，n.4)。


� 玉＝王【聖】(大正25，637d，n.5)。


� 切＋（法）【宋】【元】【明】【宮】(大正25，637d，n.6)。


� （大）＋悲【石】(大正25，637d，n.7)。


� 印順導師《大智度論筆記》：師子雷音佛國樹說無生，聞者得道。[H022]p.416。 


� 請參見《雜阿含.1178經》卷44 (大正2，317c5-318a5)［～Theragāthā, 133f. Vāseṭṭha.］。


� 事＝處【宋】【元】【明】【宮】(大正25，637d，n.8)。


�〔波羅蜜〕－【宋】【元】【明】【宮】【聖】(大正25，637d，n.9)。


� 著＝若【宋】【元】【明】(大正25，637d，n.10)。


� 《漢語大詞典》9冊，p.337：【苗】：1.尚未開花結實的禾類植物。2.泛指一般植物之初生者。


� 《漢語大詞典》9冊，p.365：【穢草】：雜草；惡草。


� 〔著不…生〕六字－【聖】(大正25，637d，n.11)。


� 〔念〕－【宋】【宮】(大正25，637d，n.12)。


� 著故＝故著【聖】(大正25，637d，n.13)。


� 便＝更【宋】【元】【明】【宮】(大正25，637d，n.14)。


� 〔相〕－【宮】(大正25，637d，n.15)。


� 相＝根【宮】(大正25，637d，n.16)。


� 語＝諸【聖】(大正25，637d，n.17)。


� 人說＝說人【宮】(大正25，637d，n.18)。


� 教詔＝演說【石】(大正25，637d，n.19)。


� 諸＝戲論【宮】(大正25，637d，n.20)。


� 〔佛〕－【宋】【元】【明】【石】(大正25，637d，n.21)。


� 是＝有【聖】(大正25，638d，n.1)。


� 著＝者【宮】(大正25，638d，n.2)。


� 息如＝自如【聖】，＝息而【石】(大正25，638d，n.3)。


� 必＝畢竟【石】(大正25，638d，n.4)。


� 〔無所得〕－【宮】(大正25，638d，n.5)。


� 等＋（釋曰）【石】(大正25，638d，n.6)。


� 〔中〕－【宋】【元】【明】【宮】(大正25，638d，n.7)。


� 〔是〕－【聖】【石】(大正25，638d，n.8)。


� 著＝若【宮】(大正25，638d，n.9)。


� 〔相〕－【宋】【元】【明】【宮】【聖】【石】(大正25，638d，n.10)。


� 破＝故【聖】，＝誰【宮】(大正25，638d，n.11)。


� 至＝是【宮】(大正25，638d，n.12)。


� 《漢語大詞典》8冊，p.792：【致】：送達；使達到。


� 〔無〕－【聖】(大正25，638d，n.13)。


� 〔亦〕－【宋】【元】【明】【宮】(大正25，638d，n.14)。


�  《摩訶般若波羅蜜經》卷14 (大正8，327a4-14)：「須菩提白佛言：「世尊！是般若波羅蜜為大事故起。……須菩提！云何是般若波羅蜜為大事故起？須菩提！諸佛大事者，所謂救一切眾生，不捨一切眾生。」


《大智度論》卷70 (大正25，551c26-552a1)：「『大事』者，破一切眾生大苦惱，能與佛無上大法，故名為『大事』。」


� [1]〔廣〕－【石】(大正25，638d，n.15)。


[2]是指《摩訶般若波羅蜜經》卷21 (大正8，370c15-26)＝《大智度論》卷82 (大正25，634b18-28)。


� 待考


� [1]《漢語大詞典》12冊，p.927：【高心】心高氣傲。


[2]《大智度論》卷49 (大正25，414b25-26) ：「若破憍慢高心，宗重敬伏則功德大利歸之。」；卷56 (大正25，462b27-463a1)：「若人如此分別起高心名慢。」


� 請參見《大方等大集經》卷16 (大正13，112c10-113a1)；另見《維摩詰所說經》卷2〈文殊師利問疾品〉(大正14，547c16-22)。


� 樹＝子【元】【明】【石】(大正25，638d，n.17)。


� 菓＝樹【石】(大正25，638d，n.18)。


� 時至＝至時【石】(大正25，638d，n.19)。


� 人＝又【聖】(大正25，638d，n.20)。


� 參考釋厚觀、郭忠生合編「《大智度論》之本文相互索引」《正觀雜誌》第6期，p.200：


《大智度論》卷37 (大正25，332c29-333a12)；卷30 (大正25，282c-283c)（諸佛稱讚其名）［同見卷78 (大正25，613b15-16)］。


� 瘡＝鎗【宋】【元】【明】，＝創【宮】【聖】【石】(大正25，638d，n.21)。


� 〔何〕－【聖】(大正25，638d，n.22)。


� 亦＝多【聖】(大正25，638d，n.23)。


� 夫＝人【宋】【元】【明】【宮】(大正25，638d，n.24)。


� 學＝得【石】(大正25，638d，n.25)。


� 三＝二【石】(大正25，639d，n.1)。


� 聚＝眾【聖】【石】(大正25，639d，n.2)。


� 知＝智【聖】(大正25，639d，n.3)。


� 〔識〕－【宋】【宮】【聖】(大正25，639d，n.4)，


� 參考釋厚觀、郭忠生合編「《大智度論》之本文相互索引」《正觀雜誌》第6期，p.200：


復次，略者，知諸法一切空、無量、無作，無生無滅等；廣者，諸法種種別相分別，如後「善知識」中說。


    1.《大品般若經》卷24(大正8，398a- 400c)（〈善達品〉第79）。


    2.《放光般若經》卷18(大正8，128b- 130b)（〈超越法相品〉第79）。


� 《大智度論》卷79 (大正25，615c11-12)：「如者即是空，菩薩住是畢竟空中名為住薩婆若。」


� 〔故〕－【宮】(大正25，639d，n.5)。


� 知先＝先知【宋】【元】【明】【宮】(大正25，639d，n.6)。


� 先＝失【聖】(大正25，639d，n.7)。


�〔知〕－【聖】(大正25，639d，n.8)。


� 妨＝防【石】(大正25，639d，n.9)。


� 明＝眼【宋】【元】【明】【宮】【聖】(大正25，639d，n.10)。


� 相＋（相）【聖】(大正25，639d，n.11)。


� 參考釋厚觀、郭忠生合編「《大智度論》之本文相互索引」《正觀雜誌》第6期，p.200-201：


「如法性、實際差別義，如初品中說。」請見《大智度論》卷32 (大正25，297c1-29)。


� [1]妨＝防【石】(大正25，639d，n.9-1)。


[2]《漢語大詞典》4冊，p.310：【妨】：1.傷害，損害。2.阻礙；妨礙。


� 〔法〕－【聖】(大正25，639d，n.14)。


� 參考釋厚觀、郭忠生合編「《大智度論》之本文相互索引」《正觀雜誌》第6期，p.201：


「我先言：肉眼所見，與牛羊無異，不可信！」請參《大智度論》卷38 (大正25，338a12-b16)。


� 節＝櫛【石】(大正25，639d，n.15)。


� 多＝是【宮】(大正25，639d，n.16)。


�〔不〕－【元】【明】【石】(大正25，639d，n.17)。


� 法＝性【聖】(大正25，639d，n.18)。


� [1]聞＝門【宋】【元】【明】【石】(大正25，639d，n.19)。


[2]《高麗藏‧14》(p.1206b) 作「聞」。


[3]印順導師《大智度論》標點本第5冊p.3078作「門」。


� 論＝經【石】(大正25，639d，n.20)。


� 二＋〈釋第六十九品上〉【宋】【元】【宮】，〈釋第六十九品上〉【石】(大正25，639d，n.21)。

